			ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

1. Իրավական ակտի անհրաժեշտությունը.
[bookmark: _Hlk142498163]Ներկայացվող նախագծի ընդունումը պայմանավորված է Հայաստանի Հանրապետության էկոնոմիկայի նախարարության (այսուհետ՝ Նախարարություն) Բ մասնաշենքի համար թվով երկու նոր վերելակների, ձեռքբերման անհրաժեշտությունից ելնելով, ինչպես նաև Մտավոր սեփականության գրասենյակի համար ցանցային օպերացիոն համակարգի համակարգչային ծրագրային փաթեթների ձեռքբերման անհրաժեշտությունից ելնելով:
2. Կարգավորման հարաբերությունների ներկա վիճակը, առկա խնդիրները և առաջարկվող լուծումները.
2024 թվականի բյուջեի միջոցներով 1058 ծրագրի 31001 միջոցառմամբ /ՀՀ էկոնոմիկայի նախարարության տեխնիկական հագեցվածության բարելավում/ նախատեսված է 35,899.50 հազար դրամ, որն ամբողջությամբ հատկացված է հայտարարված մրցույթների և կնքված պայմանագրերի համար։ 
Նախարարության Բ մասնաշենքի թվով երկու վերելակները 1985 թվականի արտադրության են և իրենց տեխնիկական ցուցանիշներով չեն համապատասխանում ներկայիս նորմատիվ տեխնիկական պահանջներին: Վերջին տարիներին վերելակների աշխատանքի խափանումները և վթարային անսարքությունները ավելի հաճախակի են դարձել, որի վերանորոգման համար անընդհատ պահանջվում են ֆինանսական միջոցներ: Հետագա շահագործումը տեխնիկական անվտանգության տեսանկյունից դառնում է ռիսկային: Ըստ գործող վերելակների տեխնիկական ցուցանիշների նոմինալ բեռնամբարձությունը 400 կգ է, խցիկի շարժման նոմինալ արագությունը` 1.0 մ/վրկ։ Սակայն Նախարարության Բ մասնաշենքի վերելակի լիսեռը ավելի մեծ նոմինալ բեռնամբարձությամբ՝ ավելի մեծ խցիկներով վերելակների հնարավորություն ունի, որով պայմանավորված՝ վերելակների մարդատարության թիվը կավելանա։ Ուստի տեխնիկական անվտանգության ապահովման, ռիսկերի նվազեցման և հաճախակի վերանորոգման ծախսերից խուսափելու նպատակով առաջացել է վերելակների փոխարինման անհրաժեշտություն:
2024 թվականի բյուջեի միջոցներով 1058 ծրագրի 31001 միջոցառմամբ /ՀՀ էկոնոմիկայի նախարարության տեխնիկական հագեցվածության բարելավում/ նախատեսված է Մտավոր սեփականության գրասենյակի համար ցանցային օպերացիոն համակարգի համակարգչային ծրագրային փաթեթների ձեռքբերում։ Նախարարության Մտավոր սեփականության գրասենյակի պաշտոնական կայքի (aipo.am), էլեկտրոնային համակարգի (my.aipa.am) և էլեկտրոնային փոստի համար, ինչպես նաև առցանց գործունեությունը ապահովելու և օգտատերերի տեղեկությունները գաղտնի և ապահով պահելու համար, նախատեսված է ձեռք բերել ցանցային օպերացիոն համակարգի համակարգչային ծրագրային փաթեթներ՝ Rapid SSL widcard, որոնք վավերացնում են կայքի ինքնությունը և հնարավորություն է տալիս գաղտնագրված կապը վեբ սերվերի և վեբ բրաուզերի միջև: 
3. Կարգավորման առարկան. 
Վերելակների փոխարինմամբ լուծվում են տեխնիկական անվտանգության ապահովման, ռիսկերի նվազեցման և հաճախակի վերանորոգման ծախսերից խուսափելու խնդիրները: 
Ցանցային օպերացիոն համակարգի համակարգչային ծրագրային փաթեթների ձեռքբերմամբ կլուծվի Մտավոր սեփականության գրասենյակի պաշտոնական կայքի (aipo.am), էլեկտրոնային համակարգի (my.aipa.am) և էլեկտրոնային փոստի, առցանց գործունեության ապահովման և օգտատերերի տեղեկությունները գաղտնի և ապահով պահելու խնդիրները։   Ցանցային օպերացիոն համակարգի համակարգչային ծրագրային փաթեթների ձեռքբերումը ներառված է 2024 թվականի պետական բյուջեի գնումների պլանում:     
	Նախագծով նախատեսվում է 1058  Էկոնոմիկայի ոլորտում պետական քաղաքականության մշակում, ծրագրերի համակարգում և մոնիտորինգ ծրագրի «31002 ՀՀ էկոնոմիկայի նախարարության շենքային պայմանների բարելավում» միջոցառման շրջանակներում հատկացված ֆինանսական միջոցներից 342,306.0 հազար դրամը նվազեցնել: Նվազեցվող միջոցներից 24,606.0 հազար դրամը նախատեսվում է հատկացնել Նախարարության Բ մասնաշենքի թվով երկու վերելակների ձեռքբերմանը, իսկ տարբերությունը՝ 317,700.0 հազար դրամը ուղղել ՀՀ կառավարության պահուստային ֆոնդ (աշխատանքային կարգով համաձայնեցված է ՀՀ փոխվարչապետի գրասենյակի հետ): 
	1058-31002 միջոցառման շրջանակներում առկա 157,694.0 հազար դրամ միջոցները և  1058 «11002  ԱՀԿ-ում և oտարերկրյա պետություններում ՀՀ առևտրային ներկայացուցիչների նպատակների և խնդիրների իրագործում» միջոցառմանը հատկացված միջոցներից 14567.8 հազար դրամը (ընդամենը՝ 172,261.8 հազար դրամ) ՀՀ էկոնոմիկայի նախարարի՝ 2024 թ. օգոստոսի 13-ի N 01/16284-2024 գրությամբ Ֆինանսների նախարարություն ներկայացված նախագծով նախատեսվում է հատկացնել.
· 91,351.23 հազար դրամը՝ Մհեր Մկրտչյան 5 հասցեում գտնվող էկոնոմիկայի նախարարության Ա և Բ մասնաշենքերի մասնակի վերանորոգման համար,
·  80,910.50 հազար դրամը՝ համակարգչային ու նկարահանման սարքավորումներ, անվտանգության տեսախցիկներ, ցանցային վարդակներ, անլար կապուղու սարքեր, ցանցային պահարաններ ձեռքբերման համար:
4. Նախագծի մշակման գործընթացում ներգրավված ինստիտուտները և անձինք. 
	Նախագիծը մշակվել է Նախարարության կողմից: 
5. Ակնկալվող արդյունքները.
	Նախագծի ընդունմամբ ակնկալվում է լուծել Նախարարության կարիքների համար անհրաժեշտ վերելակների փոխարինման, ձեռքբերման, ինչպես նաև ցանցային օպերացիոն համակարգի համակարգչային ծրագրային փաթեթների ձեռքբերման խնդիրը։ 
6. Կապը ռազմավարական փաստաթղթերի հետ.
Հայաստանի Հանրապետության կառավարության որոշման նախագծի ընդունումը կապված չէ ռազմավարական փաստաթղթերի հետ:
7. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները.
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ եվ Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ ու լրացումներ կատարելու մասին որոշման նախագծի ընդունմամբ Հայաստանի Հանրապետության պետական բյուջեում եկամուտների ավելացում կամ նվազեցում չի առաջանա։




